08.10.2009

Միջազգային խորհրդարանական կրթաթոշակի
ընտրական հանձնաժողովը կրկին Երեւանում

Արդեն երրորդ տարին է, ինչ Հայաստանի երիտասարդ սերնդին հնարավորություն է տրվում մասնակցել Բունդեսթագի Միջազգային Խորհրդարանական Կրթաթոշակի ծրագրին:
Ինչպես եւ երկու տարի առաջ, այս տարի նույնպես Գերմանիայի Բունդեսթագի պատգամավոր Լիդիա Վեստրիխը, Բեռլինի Հումբոլդ համալսարանի պրոռեկտոր Ուվե Յենս Նագելը, Բունդեսթագի վարչության ներկայացուցիչ Պրոսպեր Շուքինգը ժամանել էին Երեւան` ՄԽԿ-ի լավագույն թեկնածուներին ընտրելու և Հայաստանը ներակայացնող երիտասարդներին եւս մեկ շանս ընձեռնելու ծանոթանալ Գերմանիայի քաղաքական  համակարգի, Բունդեսթագի և կառավարության աշխատանքի հետ, ինչպես նաև սովորել ժողովրդավարության, հանդուրժողականության ու հավասարության արժեքների իրագործման մեխանիզմներն ու դրա հետ մեկտեղ վայելել Բեռլինի տարբեր անկյունների հիասքանչ կյանքը:

ՄԽԿ-ի ընտրական հանձնաժողովը հանդիպում է ունեցել նաեւ Երեւանի պետական համալսարանի եւ Գյումրիի պետական համալսարանի ուսանողների հետ, որպեսզի ներկայացնեն ՄԽԿ-ի ծրագիրը եւ Բունդեսթագի հետաքրքրվածությունը հայ դիմորդների նկատմամբ:

Հարկ է նշել նաեւ այն հանգամանքը, որ տիկին Վեստրիխը եւ պարոններ Նագելն եւ Շուքինգը հանդիպում են ունեցել իրենց նախկին 2008 եւ 2009 թվականի դիմորդ-կրթաթոշակակիրների հետ` վերջերս տեղի ունեցող իրադարձությունների վերաբերյալ մտքերի փոխանակման նպատակով, սակայն այս անգամ ոչ թե որպես ՄԽԿ-ի դիմորդների, այլեւ որպես Բունդեսթագի որակավորում ստացած շրջանավարտների հետ:

ՄԽԿ հայ շրջանավարտների միությունը ուրախ էր, կրկին Երեւանում հանդիպել տիկին Վեստրիխին և պատվիրակության մյուս անդամներին, իսկ նորընտիր ՄԽԿ-կրթաթոշակակիրներին մաղթում է հաջողությամբ ծանոթանալ Գերմանիայի Բունդեսթագի աշխատանքին, մյուս երկրների իրենց հետագա գործընկերներ-կրթաթոշակակիրներին եւ վայելել հրաշալի Բեռլինը:

Զարինե Առաքելյան

